
	1.ՀՀ ֆինանսների նախարարություն

	20.01.2021թ.

	
	N 01/8-1/550-2021

	Քննության առնելով Ձեր 14.01.2021թ. N ՍՊ/23.1/515-2021 գրությամբ ներկայացված ««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարությանը և Արմավիրի, Լոռու, Կոտայքի, Սյունիքի, Կոտայքի, Սյունիքի, Վայոց ձորի և Տավուշի մարզպետարաններին գումար հատկացնելու մասին» ՀՀ կառավարության որոշման նախագիծը, որով նախատեսվում է պատերազմի արդյունքում Արցախից Հայաստան ժամանած քաղաքացիների հետ վերադարձը ապահոված տրանսպորտային կազմակերպությունների 14.12.2020-31.12.2020թթ. ժամանակահատվածի ծախսերը փոխհատուցելու համար հիշյալ մարզպետարաններին և Երևանի քաղաքապետարանին ՀՀ կառավարության պահուստային ֆոնդից հատկացնել 16.453.2 հազ. դրամ, հայտնում ենք, որ դիտողություններ և առաջարկություններ չունենք:
	
Ընդունվել է ի գիտություն



	2. ՀՀ արդարադատության նախարարություն
	04.03.2021թ.

	
	N01/27.0.01/5171-2021

	Ի կատարումն ՀՀ վարչապետի 2021 թվականի փետրվարի 26-ի թիվ 02/16.8/5295-2021 հանձնարարականի` կից ներկայացվում է «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարությանը և Հայաստանի Հանրապետության Արմավիրի, Կոտայքի, Սյունիքի, Վայոց ձորի և Տավուշի մարզպետարաններին գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
1.	«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու, Հայաստանի Հանրապետության տարածքային կառավարման և ենթակառուցվածքների նախարարությանը և Հայաստանի Հանրապետության Արմավիրի, Կոտայքի, Սյունիքի, Վայոց ձորի և Տավուշի մարզպետարաններին գումար հատկացնելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) նախաբանում անհրաժեշտ է հղում կատարել նաև «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին:
2.	Նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները՝ նախագծի 2-րդ կետում «փոփոխություններ» բառից հետո անհրաժեշտ է լրացնել «ու լրացումներ» բառերը՝ համապատասխանեցնելով նախագծի վերնագրի դրույթներին:
3.	Նախագծի 3-րդ կետով նախատեսվող կարգավորումներն անհրաժեշտ է վերանայել, քանի որ Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման N 10 հավելվածում փոփոխություններ կարող են կատարվել միայն կառավարության որոշմամբ:
4.	Նախագծին կից ներկայացված հիմնավորման համաձայն՝  նախագծի ընդունմամբ Հայաստանի Հանրապետության մարզպետարանները և Երևանի քաղաքապետարանը կստանան անհրաժեշտ ֆինանսական միջոցներ 15.12.2020-31.12.2020թթ. և 01.01.2021-11.02.2021թթ. ժամանակահատվածներում կատարած ուղևորափոխադրումների ծառայություններ տրամադրած կազմակերպություներին և/կամ անհատներին փոխհատուցելու համար: Հաշվի առնելով այն հանգամանքը, որ նախագծով նախատեսվում է  գումար հատկացնել Հայաստանի Հանրապետության տարածքային կառավարման և ենթակառուցվածքների նախարարությանը, Հայաստանի Հանրապետության Արմավիրի, Կոտայքի, Սյունիքի, Վայոց ձորի և Տավուշի մարզպետարաններին գտնում ենք, որ նախագծի հիմնավորման մեջ նշված Երևանի քաղաքապետարանի ֆինանսական միջոցներ ստանալու վերաբերյալ դրույթն ունի պարզաբանման կարիք:
	











1. Ընդունվել է:
Կատարվել է համապատասխան փոփոխություն:






2. Ընդունվել է:
Կատարվել է համապատասխան փոփոխություն: 
3. Ընդունվել է:
Կատարվել է համապատասխան փոփոխություն:
4. Պարզաբանում:
Տեղեկացնում ենք, որ Երևանի քաղաքապետարանին ՀՀ պետկան բյուջեից հատկացումները կատարվում են բյուջետային ծրագրի միջոցառման կատարող նախարարությունների միջոցով, տվյալ դեպքում ՀՀ տարածքային կառավարման և ենթակառուցվածքների նախարարության միջոցով:



